
Agzul: 
Tasmidegt neɣ tussna n yismawen n yidgan d taɣult tussnant 

yellan tewwi lwelh d ameqqran d wazal yistaɛen acku d allal 
yettawi ɣer tmussni n umezruy n umdan d ukk matta i as-d-yezlin, 
way ukkel seg tezrawt n yismawen n yidgan d tmussni n yinumak-
nsen; matta ad-ibeyynen tixutert-nnes d atwelleh n umaḍal i 
imehzen, yemmug usarag amezwaru yeɛnan s taɣult-aya tussnant 
neɣ tasmidegt deg Paris di 1938, ɣef wamma newwi Tbatent d 
annar i tezrawt-nneɣ; nlayem-d qli n yismawen n yidgan yellan 
deg-s (tamnaḍt n Yinuɣisen d tamudemt), imir-din nessismel-ihen 
ilmend n taɣulin yexs ya yeqqnen ɣer tfekka n umdan neɣ ya 
yeqqnen ɣer yismawen n yimdanen neɣ ya yeqqnen ɣer 
yiɣersiwen neɣ ya yeqqnen ɣer yiɣemmayen neɣ ɣer ugama…, 
nerni nsawa aslaḍ i yismawen-a d yinumak-nsen. ɣef uneggaru 
nexleḍ ɣer igmaḍ yettbeyyanen belli amdan yella yesɛa assaɣ d 
ameqqran yid n ugama is d-yezlin. 
Awalen isura : Tasmidegt, isfernen n usemmi, Icawiyen, Tbaten, 
Inuɣisen.       
Abstract: 

Place name science or toponymy is one of the most 
important fields of knowledge that has received widespread 
attention as a means of leading us to know the history and 
environment of man from the study of place names and their 

meanings; one of the highlights of its importance is the interest of 
the developed world, where the first conference on this field of 
knowledge was held in Paris in 1938.In light of this, the Batna 
took a field for my field studies, collecting the names of the places 
in which they are located, and then categorized them according to 
the fields they contain, and then touched on the analysis of these 
names. 
Keywords: Toponymy, Selected names, Chaouie, Batna, 
Inoughisen. 
1. Tazwert: 

Dauzat (Albert) deg wawal-nnes yenna : “Tasmidegt tesɛa 
assaɣ akked yinig n yigduden d temhersa d ubeddel n tutlayt 
akked daɣen ubeddel d unerni n tɣerma(Dauzat, 1971, p. 10).  

Ga ad nhenni beṛk ɣer qli n yismidgen n Tmazɣa ad d-tban 
tumast-neɣ qič seg-s n umaziɣ. Akked ɣer Cawi, tasmidegt 
tacawit d aɣbalu n labas n yinumak, d tasraft n umawal yexḍa ɣir 
amaziɣ, maca ula d amawal n ddarja, d taqliɛt n yineḍruyen d 
umezruy, d inigi ɣef tɣerma tamaziɣt.  

D tamrayt n tnekkit n umaziɣ. Waya ukkel xateṛ amdan 
amaziɣ s umata d Cawi ɛaden, seg zik n zik, icud ɣer cal: Dey-s i 
d-ilul, i yettedder, ideg yettmetta. Assaɣ yellan jar-asen d alqayan, 
d assaɣ n tmeddurt. Seg wamma timnaḍin i yeṭṭef umaziɣ seg 
yemma-s n ddummet ɣezzifit u hrawit: bdant seg Siwa n Maseṛ 
deg usammar ɣer yilel atlanṭi deg umalu, seg yilel agrakal deg 
ugafa ɣer tniri tameqrant deg unẓul, ɛerrmen wudmawen irakalen 
deg-s am idurar, isaffen, tiniriwin, iɣezṛan, atg… (Cawi) ad yuc 
ismawen i yal aferdis arakalan n tamnaḍt ideg yedder bac ad 
yessiweḍ ad yessemgirred jar yict d yict, ad yuyir dey-sent bla ma 
yeɛreq-as ubrid u yal tayunt tanmettit (tawacult, tifdent, ticcert, 
taqliɛt, lɛerc …) ad iban wagel-nnes.  

Ihi, deg tferret-a tussnant, ad neɛreḍ ad d-nerr ɣef tmukrist 
yerzan tumast n usemmi-aya. Ad nurza ɣef : 

- Matta llan yisfernen n usemmi n wadgen ɣer 
yicawiyen ? 

- Maɣef i ttsemmin iyal aferdis arakalan ? 

- Ilmend n matt i semgirriden deg usemmi-idin jar 
yal aferdis arakalan ? 

I tririt ɣef tmukrist d yisteqsiyen n unadi, nefren tamnaḍt n 
Yinuɣisen i d-yusin deg waɣir n Tbatent n temnaḍt n Wawras, 
tebɛed ɣef Tbatent s 60 km, tajumma-nnes 72.77 km². 
         Taɣiwant n Yinuɣien d tict seg 61 n tɣiwanin yellan deg 
twilayt n tbatent, seg yidurar yellan tettwassen yis-sen: adrar n 
Zalaṭu ɣer wanẓul d (1975m) d udrar n Berdun (1771m). 
taɣiwant-aya tella f yidis n usuf yellan jar n sen n yidurar ixef 
Aferḍas(1508m) ɣer ugafa d ixef Berdun(1981m) ɣer wanẓul. 
Terni tettwassen s usuf n Tjernit I d- yeryin seg udrar Celyet 
yeččat ɣer yiɣẓer Amellal. Tecneɛ s ufaresn uḍeffu yeḥan. 
         S umata taɣiwant-aya teẓra sen n yimran banen:  

ü Anebdu yeḥma yeqqur yetɣima 4 n lechar (seg yunyu al 
ctember). Agri-nnes yexleḍ 36%. 

ü Tagrest neɣ lmecta yesqeḍ yerni yeṭṭewwal yetɣima tam n 
lechar (seg kuber al mayu). Agri-nnes yexleḍ al 79%. 

Tezli-yas-d seg tama n ugafa taɣiwant Icemmul, seg 
usammer Yabus d Buḥmama, seg wanẓul: Tkukt d Lemsaṛet, seg 
umalu d Arris d Tɣanimin. Isem Inuɣisen deg talɣa, ma nhenna 
ɣer unamek i aɣen-d-ucen yimezdaɣ n temnaḍt-a (d sen n 
yimdanen i yennuɣen dun), ad d-yery d awal uddis bu kraḍ 
iferdisen: isem (anuɣ) + tanzeɣt (n) + amḍan (sen).  

Ammud-nneɣ i yerzan amawal asmidgan deg-s kraḍet n 
tmerwin d tẓa (39) n yismidgen.Negmer-it-id s usemres n 
udiwenni.Tiririyin i yisteqsiyen-nneɣ usrriden nessekles-itent s 
wallal tilifun ɣer yimsulɣa i yellan d imezdaɣ ineṣliyen n temnaḍt-
aya.Imsulɣa-aya,n seddaw, di ṭam yid-sen ryen ukkel i 50 
iseggasen: jar-asen yiǧ iɛedda i 90; kraḍ ɛeddan i 80; yiǧ iɛedda i 
70, kraḍ ɛeddan i 60. 

Tasleḍt-nneɣ tebḍa ɣef kuẓet n yiḥricen: tamezwarut ad 
nebḍa yal awal s taɣult-nnes: Yeɛni ilmend n unamek n yismideg-
idin. Tis sent d tira timsislit bac ad tifsust wa ad teshel tigzi akked 
ususru-nnes ama i yimeɣri cawi neɣ bla cawi. Tis kraḍ d tasleḍt 
tasnalɣant i deg nbeyyen aḥric n uẓaṛ beṛk, acku llan yismidgen i 



041X-ISSN: 2437 ايجولو6و34نأ ةلجم  

E-ISSN:2588-2325 2023  ةنسلا 02 :ددع 09 :دلجم 
 

 
194 

yellan deg-sen awalen ttemcabahen u s usidef n uẓaṛ nezmer ad 
nessemgirred jar-asen.Tis ukuẓ d tasleḍt tasnamkant. Deg-s sen n 
yiḥricen: amezwaru d asegzi n unamek, u day nessemres tarrayt n 
tbadut bac ad yeshel usegzi. Aḥric wis sen nessery-d allal n wanzi 
(Moyne de resemblance) . Yeɛni matta yella wudem n ucebbeh jar 
uferdis arakalan(Elément géographique) akked yisem n wadeg, 
bac ad tifsust leqrayet, aserwes, d tigzi i umeɣri. 

 
3. Igmaḍ : 

Ismidgen n tcawit, amek i nufa, si tama n matt i d-
skanayen labas n tamiwin i yellan.Bac ad yishel 
uferreq jar-asen wa ad negzu seg yict n tama tumast-
nsen tasnamkant nebḍa-ten d taɣulin. Nessaweḍ ad 
neɛqel sa (07) n taɣulin (tafekka n umadan; ismawen 
n yimdanen, iɣersiwen; iɣemmayen; agama; 
amezruy; allalen n tudert): 

3.1.Abdar n yismawen n yidgan ilmend n taɣulin d 
tesleḍt-nsen : 

2.1 Ismidgen yeqqnen ɣer tfekka n umdan: 
ü Afud imellilen:  

Tira tamsislit: [fuḏiməLilən] 
 Anamek:  
Afud: 
Aẓar:√FD          (Haddadou,2007:52) 
Imellilen : 
Tawacult tamwalant (amellal , tamellalt , tamelli , mel , semellit 
,…) 
Aẓar :√ML (Haddadou,2007:128) 
Anamek : 
d agmam i d-yettasen deg uḍaṛ, ibeddu seg tgecrir yettfakka deg 
wammas 
semman-as ‟fud imellilen ” acku talɣa n wadeg aya am talɣa ufud 
n wemdan maca ini-nnes d amellal. 
Allal n wanzi: d talɣa. 

ü Abuḍ n teɣruḍt: 
Tira tamsislit: [abuḍntəɣruṭ] 
Anamek:  
Aẓar: 
 Abuḍ:√BḌ (Haddadou,2007:25) 
N :√N (Haddadou,2007:138)  
Teɣruḍt:√ƔRḌ (Haddadou,2007:163) 
Anamek: 
Abuḍ:asuf, asegget « ibaṭṭen » 
Taɣruḍt : asuf, asegget-nnes tiɣerḍin 
semman-as taɣruḍt acku tettcebbah deg-s deg talɣa. semman-as‟ 
abuḍ n teɣruḍt ” axater adeg-aya yusa-d ɣer wadda n teɣruḍt. 
Allal n wanzi: d talɣa. 

ü Ayerjum n dwayer 
Tira tamsislit: [ayəržumndwayər] 
Anamek: 
Aẓar: 
Ayerjum:√YRJM  
N :√N(Haddadou,2007:138)  
Dwayer: √DWYR 
Anamek: 
Dwayer : d lḥuḍ i tteggen i tseṭṭwa bac ad ṭfen aman. 

ü Aɣezdis 
Tira tamsislit: [aɣəzdis] 
Anamek: 
D awal d uddis yebḍa f sen: iɣes n yidis 
Aẓar: 
Aɣezdis:√ƔSDS (Haddadou,2007:165) 
Anamek: 
semman-as‟ aɣezdis” acku adeg-aya talɣa-nnes am uɣezdis n 
tfekka n umdan 
Allal n wanzi: d talɣa. 

ü Tadmert tamellalt 
Tira tamsislit: [haḏmərƟhamə Lalt] 
Anamek:  

Aẓar: 
tadmert:√DMR (Haddadou,2007:39) 
tamellalt:√ML (Haddadou,2007:128) 
Anamek: 
Semman-as‟tadmert tamellalt” acku tuss-d talɣa-nnes am 
tadmertmaca ini-nnes d amellal. 
Allal n wanzi: d talɣa. 

ü Tiṭ taḍerɣalt 
Tira tamsislit: [hiṭhadərɣalt] 
Anamek:  
Aẓar: 
tiṭ: √ṭ (Haddadou,2007:221) 
taḍerɣalt:√drɣl (Haddadou,2007:42) 
Anamek: 
Tiṭ:semman-as amma acku tettcebbah deg-s deg talɣa taḍerɣalt 
acku ur ɛerrimenc deg-s iɣemmayen. 
 
3.2. Ismidgen yeqqnen ɣer yismawen n yimdanen: 

ü Aman n ṣafya 
Tira tamsislit: [amaNSafya] 
Anamek:  
Aẓar:  
aman:√MN (Haddadou,2007:128) 
n:√N.     (Haddadou,2007:138)  
ssafya: √SFY 
Anamek:  
Aman ₌ eau 
ṣafya : d isem amaẓlay n iwdan, unti. 

ü Anza n umɛasi 
Tira tamsislit: [anžanumɛasi] 
Anamek:  
Aẓar: 
Anza: √NZ 
 n: √ N (Haddadou,2007:138) 
umԐasi: √MԐS 

Anamek: 
« Anza n umԐasi »netta d aẓru d ameqran semman-as amma acku 
zik cra n umdan seg « at mɛasi » yemmut din uԐɛant ɣef isem-
nnes. 

ü Ayelmam n ṭeyyeb uɛemmar 
Tira tamsislit: [ayelmamntəYəbuɛəMar] 
Anamek:  
Aẓar: 
ayelmam:√GLM (Haddadou,2007:72) 
n: √ N (Haddadou,2007:138) 
teyyeb: √ṬYB Ԑemmar: √ԐMR 
Anamek: 
dadeg am uyelmam n umdan qqaren-as « ṭeyyeb uԐemmar ». 

ü Ibuḍyafen 
Tira tamsislit: [ibuḍyafən] 
Anamek:  
Aẓar: 
 ibuḍyafen : √BḌYF 
Anamek: 
d adeg semman-t ɣef« ibuḍyafen». «at buḍyaf»: d isem amaẓlay. d 
tarfiqt. 

ü Asfiḥ n belyas 
Tira tamsislit: [asfiḥnbelyas] 
Anamek:  
Aẓar: 
asfiḥ:√SFḥ  
n: √N (Haddadou,2007:138) 
belyas: √BLYS 
Anamek: 
aṣfiḥ talɣa_nnes am taṣfiḥt n belyas ; isem amaẓlay semman-t ɣef 
umdan. 
 
3.3. Ismidgen qqnen ɣer yiɣersiwen : 

ü Aḍehri n war 
Tira tamsislit: [aḍəhriMar] 

Anamek: Aẓar:  
aḍehri:√ḌHR 
n: √N (Hddadou,2007:138) 
war:√R (Haddadou,2007:170) 
Anamek: 
Ar=izem 
Semman-as aḍehri n war axater zik yella yettedder deg-s uɣersiw-
a maca mii t-nɣin laqqan-t ɣef uɛerɛur-nnes . 

ü Ayellu 
Tira tamsislit: [ayəLu] 
Anamek: 
Aẓar: 
ayellu: √YL 
Anamek: 
ayellu: asegget, asuf-nnes « iyella ». d adeg n waran yilef. 

ü Belḥaret 
Tira tamsislit: [bəlḥarəƟ] 
Anamek:  
Aẓar:  
belḥaret: √LḥR 
Anamek: 
belḥaret=ar =izem. 
belḥaret d aɣersiw zik yella yettili da. 

ü Buyɣerẓal 
Tira tamsislit: [buyɣərẓal] 
Anamek: Aẓar:  
bu: √ B 
yiɣeẓrl: √ƔRẓL 
Anamek: 
aɣerzul d amalay , d adeg deg-s iɣerzal. 
 
3.4. Ismidgen yeqqnen ɣer yiɣemmayen : 

ü Buberwaqen 
Tira  tamsislit: [bubərwaqən] 
Anamek: 

Aẓar:  
bu: √ B  
aberwaq: √BRWQ 
Anamek: 
buberwaqen: d adeg yeččur s uɣemmay qqaren-as « aberwaq ». 

ü Taberquqt 
Tira  tamsislit: [habərquqƟ] 
Anamek: 
Aẓar: 
taberquqt: √BRQQ 
Anamek: 
taberquqt : d unti, amalay–nnes «aberwaq ». 
adeg-a semman ɣef tseṭṭa n «tberquqt» acku tella s waṭas. 

ü Tifirasin 
Tira  tamsislit: [hifirasin] 
Anamek:  
Aẓar: 
tifirasin:√FRS (Haddadou,2007:61) 
Anamek: 
tifirasin: d asget asuf-nnes «tafirast » 
 D adeg llant deg-s zik labas n tseṭwa n tfirast. 

 
3.5. Ismidgen yeqqnen ɣer ugama: 

ü Aceqqaf 
Tira tamsislit: [ašəQaf] 
Anamek: 
Aẓar: 
aceqqaf: √CQF 
Anamek: 
aceqqaf : d adeg deg-s aẓru d ameqran. 

ü Afray n ujenna 
Tira tamsislit: [afrayužəNa] 
Anamek:  
Aẓar:  
afray:√FRG (Haddadou,2007:59) 

 n: √N (Haddadou,2007: 138) 
ujenna: √gnw (Haddadou,2007: 77) 
Anamek: 
Semman-as « afray n ujenna » axaṭer afray d adeg am unnar yuss-
d deg ixf n wedrar ,yerni lac deg-s n yiɣemmayen. 

ü Aman uffiren 
Tira tamsislit: [amanuFirən] 
Anamek: 
Aẓar:  
aman:√MN (Haddadou,2007:122) 
uffiren: √FRN (Haddadou, 2007:209) 
Anamek: 
Semman-as « aman uffiren » deg adeg-aya rayen-d seg-s waman 
seg labas imukan. 

ü Aqellal aberkan 
Tira tamsislit: [aqəLalabw ərḵan] 
Anamek:  
Aẓar: 
aqellal: √ QLL 
aberkan:√BRKN (Haddadou,2007:31) 
Anamek: 
Aqellal : d asuf amalay ,unti-nnes ,« taqellalt » ; aseget iqellalen.  
Netta d amkan mani ttemlayamen waman idin d ucal-nnes d 
aberkan. 

ü Taɛzilt 
Tira tamsislit: [haɛzilt] 
Anamek: 
Aẓar: 
taԐzilt: √ԐZL 
Anamek: 
« taԐzilt » d awal yuss-d seg teԐrabt tamurt teԐzel. 

ü Aqebli 
Tira tamsislit: [aqwəbli] 
Anamek:  
Aẓar: 

aqebli √QBL 
Anamek: 
aqebli : d adeg iqabel tafukt. 

ü Arefraf 
Tira tamsislit: [arəfraf] 
Anamek: 
Aẓar:  
arefraf: √RFRF 
Anamek: 
« arefraf » : netta d adeg deg-s tiddar n ucal n zik iḍḍunt qqiment 
deg-sent arebbi tiẓra. 
 
3.6. Ismawen yeqqnen ɣer umezruy: 

ü Buhnedlin 
Tira tamsislit: [buḥnədlin] 
Anamek:  
Aẓar: 
bu: √B 
hindlin: √HNDL  
Anamek: 
D adeg lan deffnen neɣ neddlen deg-s zik. 

ü Icc n lxuyyan 
Tira tamsislit: [išlxuYan] 
Anamek: 
Aẓar:  
icc: √C  
n: √N 
lxuyan: √XYN 
Anamek: 
Netta d ixf n wadrar llan zik lemrarka zedɣen deg-s llan hyara n 
unekcum arumi. 

ü Lḥuc n lqayed 
Tira tamsislit: [lḥuʃlqayəḏ] 
Anamek: 
Aẓar: 

lḥuc:√ ḤC 
 n: √N 
lqayed: √QYD 
Anamek: 

yella d adeg yettili deg-s lqayed deg lwaqt n fransa. 
ü Tizi n tkurt 

Tira tamsislit: [hizintḵurƟ] 
Anamek:  
Aẓar: 
tizi: √TZ 
 N: √N 
Tkurt: √KR 
Anamek: 
« tizi n tkurt » d adeg llan tiraren deg_s takurt niɣ qqarn-as ddux. 
 
3.7. Ismidgen yeqqnen ɣer wallalen n tudert: 

ü Aɛerramu 
Tira tamsislit: [aɛəRamu] 
Anamek: 
Aẓar:  
aɛerramu: √ƐRM 
Anamek: 
d adeg tuss-d talɣa-nnes d ԑeramu,tcacit. 

ü ḥuzzimt 
Tira tamsislit: [ḥuZimӨ] 
Anamek: 
Aẓar: 
ḥuzzimt: √ḤZM. 
Anamek: 
Tuss-d seg tḥezamt , talɣa-nnes am tḥezzamt semman-as ḥuzzimt 
acku d asemzi . 

ü Taḥwict 
Tira tamsislit: [haḥwišt] 
Anamek: 

Aẓar: 
Taḥwict: √ḤWC 
Anamek: 
taḥwict ; unti ; lḥuc. 
taḥwict yuss-d seg teԐrabt, adeg-a talɣa-nnes am teḥwict. 

ü Agergab 
Tira tamsislit: [agwərgab] 
Anamek:  
Aẓar: 
agergab: √GRGB. 
Anamek: 
Agergab: netta d taẓrut i yellan tettgergab yis tmeṭṭut tlaxt . 
adeg-a talɣa-nnes am talɣa u gergab. 
Allal n wanzi: d talɣa. 
 

Taɣuri tamezwarut n yigemmaḍ ɣer i nexleḍ ud sewhamen 
ca: ihi llan qli n yismawen s ddarja n Lezzayer, maca labas n 
yismidgen d tacawit; Amek llan ukk yismidgen-ay bnan ɣef 
yismawen ansayen, meḥsub lac n yismawen ad yilin d irman n 
wassa neɣ d ismawen itikniken. Nufa Cawi yettsemma i 
yiferdisen irakalen ideg yettedder d wdin i as-d-yezlin ilmend n 
usefren agejdan ( Critère principal ) n wanzi(Acebbeh/ 
resemblance)yettilin jar-asen akked tɣawsiwin i yessen. 

Nufa  belli ismawen n yidgan yeqqnen ɣer tfekka n umdan d 
yya i ɛerrmen ɣef yismawen-yyin. D nettat i d aɣbalu amezwaru 
deg usemmi n tɣawsiwin i as-d-yezlin. Sebba n uɛerrem-ay 
yezmer ad tili imi tafekka d taɣawsa tamezwarut iqerben amdan: d 
tafekka-nnes i yessen kter, d netta i wumi yegzi tizumla n yal 
agmam. S wamma tettishil-as tuddma n qli n tecraḍ seg-sen 
(igmamen n tfekka) u ga ad yaf qli n wanzi deg-sen ɣer qli n 
tecraḍ n wadeg (am talɣa, ini, taɣara, addad …atg.) srid ad yuc 
isem i wadeg. Deg wammud-ay i nesleḍ asefren i iɛerrmen deg 
usemmi ɣer tfekka n umdan d win ibedden ɣef wallal n wanzi n 
talɣa am deg“Afud Imellilen” d “Agerjum n Ddwayeṛ”. Ihi, 
nezmer ad nini lqerb neɣ abaɛɛed n Cawi ɣer tɣawsiwin seg ara d-

yerfed tiktiwin n usemmi i d-yettucen i d-yettḥeddiden taɣefmidit 
n yiɣbula n yismidgen: Kul ma tella tɣawsa teqreb ɣer-s kul ma ad 
tilli d allal ara yesseqdec s waṭas i usemmi n yimukan. 

 
Tagrayt : 

Tasmidegt tacawit asemmi-nnes yebna ɣef usefren n wanzi, 
mi nesleḍ s telqay ismidgen-idin nufa Cawi yettsemma i 
yiferdisen irakalen ilmend n (ini, talɣa, tanga, aneḍruy, tafekka n 
umdan ... atg). 

Seg tazrawt-a ɣef temnaḍt n yinuɣisen n Tbatentiban-aɣ-d 
mamek i tezmer tasmidegt ad tili d allal n useḥbibber ɣef wawalen 
iqburen, n tutlayt d yidles. D nettat i d taqliɛt n yidles. 
Tettbeyyan-d tamhezt tadelsant n tmetti, tasertit, tadamsant ... atg. 
Ga ad nili neẓra belli idles d tutlayt i t-ireffden, deg-s i d-yettban, 
syes-s i tettuyir seg tsuta ɣer tayeḍ, u ma neqqel berk ɣer tama 
tasnislant ad nafdi tesmidegt igerrujen ukkel n tfurkac tisnilsanin. 
Ama d timsislit, ama d tasnalɣa, d taseddast, ama d amawal, ama 
d tasnamka ukkel iswiren-ay n tmazigṭ  amedya nezmer ad hen-
nissin s tmussni n tesmidegt.  

Ijentaḍ : 
 

 
Taɣiwant n Yinuɣisn deg lwilayet n Tbatent- taɣiwant n Yinuɣisen 

Takerḍă n tɣiwant n yinuɣisen 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


